
Torsdagen - det store dagen for båtstopp i Uskedalen. 22.03.2020

MS ULLENSVANG ( bygd 1952 ) i Stavangerruta.
 

Harald Sætre frå Uskedalen, bur i Indre Arna, gjer eit djupdykk i HSD sitt rutehefte frå 1955. Han ser
særleg på rutestopp i Uskedalen, som den gongen hadde to D/S kaiar og ekspedisjonar. Uskedalen ligg
sentralt til geografisk i overgangen mellom Sunnhordland og Hardanger. Bygda hadde difor mange
rutestopp med korrespondanse. Les kva Harald Sætre skriv:

 
Det blir ein del innetid no. I den forbindelse har eg sett litt i gamle
HSD-ruter og båtstopp i Uskedalen. 

 
Eg ser at torsdag kveld hadde Uskedalen heile 4 båtstopp (Myklebust 1 og
Uskedal 3). I Kvinnherad Snøggruter hadde MS Olympia stopp ved Myklebust
kl. 20.20. I nordgåande Hardangerruter frå Bergen torsdag hadde MS
Ullensvang/ MS Ulvik stopp/korrespondanse i Uskedal kl. 23.30. Og i same
ruta på sør frå Ulvik var det tilsvarande korrespondanse i Uskedal kl. 23.30. 
 
I nordgåande Stavangerrute kom MS Hordaland kl. 21.30, også her i
korrespondanse med dei to andre båtane.

Faksimile utklipp av Kvinnherad Snøggruter i rutehefte 1955. Utklyppet syner inngåande rute.
Då var det i alt 3 båtanløp på Beinavikjo i løpet av ein kveld, og 1 på
Sanden. Då må det ha vore liv på kaiane.

 
 

Tekst/foto/faksimile: Harald Sætre
Nett: Kristian Bringedal

HSD sitt rutehefte frå 1955 - Stavangerruta med stopp i Uskedalen.

